
1 Unha aproximacion ao marco xuridico, concepto e
fundamento das relacions de postos de traballo
O antecedente das relaciéns de postos de traballo (RPT, en diante) atopase nos cadros de

persoal organicos regulados no texto articulado da Lei de funcionarios civis do Estado, apro-
bado por Decreto 315/1964, do 7 de febreiro, que obrigaba os centros e dependencias da

Administracion do Estado a formar os seus correspondentes cadros de persoal de funcionarios,
nos que debian relacionarse, debidamente clasificados, os postos de traballo.

Posteriormente, o art. 15 da Lei 30/1984, do 2 de agosto, de medidas para a reforma da
funcién publica (LMRFP, en diante) concibe as RPT como unha mera listaxe de postos de
traballo da Administracién do Estado na que deben figurar a sia denominacién e caracte-
risticas esenciais, as suas retribucions complementarias e os requisitos esixidos para o seu
desempefio, indicandose que estes requisitos serfan determinados polo Ministerio da Presi-
dencia, a proposta dos ministerios correspondentes, debendo especificarse os postos que,
en atencién 4 natureza do seu contido, se reservan a funcionarios publicos.

A STC 99/1987, do 11 de xuno, declarou a inconstitucionalidade do referido art. 15 da
LMRFP e, en concreto, a competencia do Ministerio da Presidencia para determinar que
postos de traballo debian ser reservados aos funcionarios publicos. Respecto a esta cues-
tion, a sentenza sinala o seguinte: «Este apoderamento indeterminado que a lei conferia
ao Ministerio da Presidencia, a efectos de especificar cales sexan os postos de traballo que
deban quedar reservados a funcionarios publicos, entrafia unha patente conculcaciéon da
reserva de lei establecida no art. 103.3 da Constitucion e, deste modo, unha plena renuncia
do lexislador & sua tarefa de establecer neste punto, certamente crucial para a estrutura das
administracions publicas e da propia funcién publica, condicions e limites materiais sobre
as determinacions concretas que poidan ser adoptadas polos érganos da Administracion.
Tal necesario encadramento lexislativo das decisiéns de aqueles que tefian que aplicar ou
desenvolver as propias normas da lei non vén dado neste precepto, desde logo, pola sua
mencion como pretendido criterio para as decisions sobre esta reserva de postos de traballo,
"4 natureza do seu contido” propio, imprecisa referencia que non vincula efectivamente &
decision administrativa. Este Ultimo inciso do art. 15.1 (“debendo especificar aqueles postos
gue, en atencion & natureza do seu contido, resérvanse a funcionarios publicos”) é incons-
titucional e ha de ser declarado nulo».

Ao ano sequinte, introduciuse unha modificacién substancial na redaccién inicial do art.
15 da LMRFP, cualificando as RPT como instrumento técnico a través do cal se realiza a
ordenacion do persoal, establecendo que, con carécter xeral, os postos de traballo seran
desempenados por funcionarios publicos, se ben o0 mesmo precepto contén unha relacion
de supostos, a modo de numerus clausus, nos que se admite a posibilidade de que o posto
de traballo poida ser desempefnado por persoal laboral.

Unha nova redaccion do art. 15 da LMRFP, levada a cabo pola Lei 62/2003, do 30 de de-
cembro, de medidas fiscais, administrativas e da orde social, omite a esixencia de que a RPT
indique as caracteristicas esenciais dos postos. O precepto contén unha definicién da RPT do
seguinte teor: «O instrumento técnico a través do cal se realiza a ordenacion do persoal, de
acordo cas necesidades dos servizos e precisanse os requisitos para o desempeno de cada
posto nos termos seguintes:

a) As relacions comprenderan, conxunta ou separadamente, os postos de traballo do
persoal funcionario de cada centro xestor, o nUmero e as caracteristicas dos que poidan
ser ocupados por persoal eventual asi como os daqueloutros que poidan desempefarse
por persoal laboral.

b) As relaciéns de postos de traballo indicaran, en todo caso, a denominacion, tipo e
sistema de provision dos mesmos; os requisitos esixidos para o seu desempeno; o nivel
de complemento de destino e, no seu caso, o complemento especifico que corresponda
aos mesmos, cando haxan de ser desempenados por persoal funcionario, ou a categoria
profesional e réxime xuridico aplicable cando sexan desempefiados por persoal laboral.

¢) Con caracter xeral, os postos de traballo da Administracién do Estado e dos seus orga-
nismos autbnomos asi como os das entidades xestoras e servizos comuns da Seguridade
Social, seran desempefiados por funcionarios publicos».

O marco normativo das RPT complétase hoxe co art. 74 da Lei 7/2007, do 12 abril, do
Estatuto Basico do Empregado Publico (EBEP, en diante), que dispdn «as administracions
publicas estruturaran a sta organizacion a través de relacions de postos de traballo ou outros
instrumentos organizativos similares que comprenderan, polo menos, a denominacién dos
postos, os grupos de clasificacion profesional, os corpos ou escalas, de ser o caso, a que
estean adscritos, os sistemas de provision e as retribuciéns complementarias. Os devanditos
instrumentos seran publicos».

As RPT son o instrumento organizativo dos recursos humanos por excelencia, dado o seu
contido e as funcions que ten asignadas. Atina o lexislador cando afirma que estruturan a
organizacion, xa que desenvolven a estrutura organica ata o seu elemento mais basico e
elemental, o posto de traballo. Por esta razén, a lei refirese tamén a el como instrumento
de ordenaciéon dos postos de traballo. Malia a importancia da RPT para a ordenacién e a
xestion dos recursos humanos, o EBEP mantén unha regulacién basica moi reducida na
mesma lifia que a LMRFP'.

A estruturacion dos postos de traballo aséntase igualmente a través da RPT nas adminis-
traciéns publicas das comunidades autbnomas, e na stia maioria aprébaas o Consello de
Goberno. Porén, no ambito da Administracion local, o emprego da RPT é infrecuente porque
ao contar 0s municipios con moi poucos empregados que desempefian multiples e diversas
funciéns carece de sentido?. A RPT é un instrumento mais propio para a organizacion de
administracions mais grandes, onde se xeneralizaron, expondo problemas ligados & excesiva
rixidez e falta de versatilidade con que, as veces, se define nelas o contido dos postos, o que
dificulta a distribucién das tarefas que son necesarias e xera conflitos internos e ineficacia. Iso
sen mencionar o problema que supon a inflacién de postos de niveis superiores, derivada non
de necesidades organizativas, senén da presion por acadar incrementos retributivos que o
sistema non permite conseguir doutro xeito. En realidade, o Ultimo problema descrito chegou
a deformar en moi boa medida a funcién das RPT. no canto de definir as caracteristicas de
cada posto, da que derivarian as stias consecuencias retributivas, pasaron a ser en moitos
casos o reflexo e a xustificacién formal (ou artificial) de decisiéns previas sobre as retribucions
a asignar a cada posto (ou empregado publico).

1 Véxase ALDOMA BUIXADE, J., “La Planificacion de los recursos humanos y estructuracion del empleo publico (arts. 69 a 77)", Rey Guanter
(dir), Pérez Fernandez e Sanchez Torres (coords.), Comentarios al Estatuto Bdsico del Empleado Publico, La Ley, Madrid, 2008, pp. 772-773.

2 Véxase SEMPERE NAVARRO, AV. e ARETA MARTINEZ, M., “Articulo 74. Ordenacion de los puestos de trabajo”, Palomar Olmeda e Sempere
Navarro (dirs.) e Quintanilla Navarro (coord.), Comentarios a la Ley 7/2007, de 12 de abril, del Estatuto Bdsico del Empleado Publico, Aran-
zadi, Madrid, 2008, p. 631.

3 Veéxase Informe de la Comision para el estudio y preparacion del Estatutito Basico del Empleado Pdblico, pp. 78-85.

En cada RPT determinase o perfil obxectivo de cada posto coas suas principais caracteristicas
e forma de provision, e iso atendendo ao programa elaborado pola Administracion para o
desenvolvemento de cada servizo publico, en que conflien as facultades discrecionais de
organizacion que corresponden & mesma, onde a xurisdiciéon contenciosa sé podera fisca-
lizar a adecuaciéon do acto ao ordenamento xuridico, pero non entrar a valorar os criterios
de conveniencia e oportunidade implicitos no exercicio desa potestade organizadora da
Administracion, salvo que se acredite unha manifesta arbitrariedade que entrafe desviacion
de poder’. A finalidade do mellor servizo aos intereses xerais que se desprende do art. 103
da Constitucién presupon a atribucion & Administracion da capacidade de organizacién e
coordinacion dos seus servizos na forma que estime mais conveniente aos intereses publicos.
A teor do exposto, Javier FERREIRA FERNANDEZ destaca que unha das notas definitorias das
RPT é a da discrecionalidade. Isto non significa que poidan ser elaboradas de forma arbitraria
e sen limite algun. Pola contra, o respecto aos dereitos adquiridos polos funcionarios publicos
e 4 legalidade ordinaria ou constitucional son limites & xeral potestade de autoorganizacion
da Administracién publica e, polo tanto, 4s RPT>. Deste modo, o control dos fins da Adminis-
tracion enérvase nun instrumento de gran valor para a fiscalizacion desa amplisima marxe de
liberdade decisoria e resulta indubitado que o efectivo control da discrecionalidade das RPT
vai verse posibilitado e favorecido tanto polo procedemento para a sua elaboracién como
pola cualificacion xuridica destas figuras.

2 A cualificacion da relacion de postos de traballo como
acto administrativo tras a STS do 5 de febreiro de 2014

Mediante a STS do 5 de febreiro de 2014 (Recurso nim. 2986/2012) o Alto Tribunal reformu-
lase, unha vez mais, a interpretacion efectuada sobre o art. 74 do EBEP. Esta reformulacién
supdn, en palabras do propio érgano xurisdicional, un cambio de rumbo na caracterizacion
xuridica da RPT. Partindo da idea de que cada ente de dereito debe ser cualificado dun xeito
unitario e univoco, o TS considera que non é posible continuar proclamando a dobre natureza
das RPT; a efectos procesuais, como disposicions xerais e, a efectos substantivos ou materiais,
como actos administrativos plirimos®. Sobre a precedente base, a STS do 5 de febreiro de
2014 declara que o procedente é apartarse da lina doutrinal previa, apostando polo seu
tratamento como acto administrativo coas consecuencias que se deriven de tal catalogacion;
no presente caso, o peche do recurso de casacién como via de impugnacion da RPT.

Parece que o novo punto de vista que se asume respecto deste instrumento de ordenaciéon
do persoal é froito da preocupacion pola ldxica, a coherencia, a claridade, a certeza e a
seguridade xuridicas. Porén, o voto particular que formulan os maxistrados Don Nicolas

4 Véxase Fundamento xuridico cuarto da Sentenza nim. 863/2013, do 4 decembro, do Tribunal Superior de Xustiza de Galicia (Sala do
Contencioso-Administrativo, Seccion 19).

5 Veéxase La provision de puestos de trabajo en la Administracidn General del Estado, Instituto de Administracion Publica, Madrid, 2002, p.
114.

6 Porrazdn dos seus destinatarios, os actos administrativos poden ser singulares ou de destinatario xeral. Os actos administrativos singulares
son aqueles que tefien un ou varios destinatarios pero determinados. Os actos xerais ou plurimos, tefien como destinatario unha pluralida-
de indeterminada, pero determinable, de suxeitos (como sucede cos participantes nun procedemento selectivo), existindo a posibilidade
de actos de destinatario xeral, dirixidos a un numero indeterminado de suxeitos non susceptible de ser determinado (o exemplo tipico é
0 acto de convocatoria dunhas oposicions). A importancia da distincion atépase en que os actos singulares deben, en principio, notificarse
individualmente, mentres que os xerais publicanse (art. 59.6.a da LRXPAC). Véxase BOCANEGRA SIERRA, R., Lecciones sobre el acto admi-
nistrativo, Civitas, Madrid, 4 ed., 2012, p. 62.

Maurandi Guillén e Pablo Lucas Murillo insiste en que a proteccién de ningun dos anteditos
valores obriga a abandonar un criterio xa consolidado, o cal resulta ademais respectuoso co
dereito dos empregados 4 tutela xudicial efectiva dos seus dereitos e intereses lexitimos’.

Coa finalidade de aproximarse & polémica suscitada con ocasion da STS do5 de febreiro
de 2014, convén anotar, en primeiro lugar, que a determinacion da natureza xuridica das
RPT non é un exercicio de erudicion sen efectos practicos. Antes pola contra, tratase dunha
cuestion de enorme transcendencia, pois a cualificacion dunha actividade administrativa
como acto ou regulamento comporta diferenzas substanciais de réxime xuridico. Neste
sentido, Eduardo GARCIA DE ENTERRIA e Tomas-Ramon FERNANDEZ RODRIGUEZ aclaran:
«a potestade regulamentaria non corresponde mais que a aqueles érganos a quen especi-
ficamente lla atrible o ordenamento; en cambio, o poder de ditar actos administrativos é
unha calidade xeral de todo érgano da Administracion, o seu modo normal de expresarse.
O regulamento é revogable ad nutum, mediante a sta derrogacién, modificacién ou subs-
titucion, en tanto que ao acto administrativo lle afectan limites de revogaciéon que impén a
lei en garantia dos dereitos a que o acto puidese dar lugar. A ilegalidade dun regulamento
implica sempre a sta nulidade de pleno dereito, en tanto que a ilegalidade dun acto como
regra xeral s6 implica a sta anulabilidade: a diferenza explicase doadamente se se observa
gue no primeiro caso deféndese a constitucion do ordenamento, en tanto que no segundo
inténtase protexer a seguridade das relaciéns concretas. Regulamento e acto tefien canles
procesuais diferentes de impugnacion contencioso-administrativa. A contradicion dun acto
cun regulamento sera sempre determinante da sua ilegalidade, en tanto que a contradicion
con outro acto pode non selo etc.»®.

Seguindo a Miguel Angel RUIZ LOPEZ®, podemos dicir que a xurisprudencia do Tribunal
Supremo en relacién & natureza xuridica das RPT non foi uniforme, sendo, polo menos, tres
etapas identificables. Inicialmente, configurounas como actos administrativos; mais tarde,
considerounas disposicions de caracter xeral, ainda que non sempre de maneira rotunda;
e logo decidiuse cara a unha posiciéon hibrida consistente na aceptaciéon das RPT como un
tertium genus a metade de camifio entre as categorias de acto e regulamento.

Ao principio, o Tribunal Supremo asevera que as RPT non revisten o caracter de disposicion
normativa de orde xeral, encamifada a disciplinar ou regular xenericamente un novo réxime
xuridico ou a desenvolver regulamentariamente normas legais, senén o de actos adminis-
trativos plurais que tefien uns destinatarios indeterminados e que se ditan en aplicacion
das normas legais. Noutras palabras, as RPT (ou, de ser o caso, os catdlogos de postos de
traballo) non innovan o ordenamento xuridico senén que se limitan a aplicalo a un suposto
determinado. Asi se manifesta o Tribunal Supremo nas sentenzas de 28 de setembro de 1987,
16 de outubro de 1987 e 12 de xullo de 1988. Posteriormente, o Tribunal Supremo cambia

7 Dada a especial gravidade da existencia de normas invalidas —que poden dar lugar na sta aplicacién a unha infinita serie de actos
igualmente irregulares—, a invalidez dos requlamentos éo sempre no seu grao maximo, é dicir, de nulidade absoluta ou de pleno dereito.
Asi o prescribe 0 art. 62.2 da LRXPAC, a cuxo teor «tamén serdn nulas de pleno dereito as disposicions administrativas que vulneren a
Constitucion, as leis ou outras disposicions administrativas de rango superior, as que regulen materias reservadas a lei, e as que establezan
a retroactividade de disposicions sancionatorias non favorables ou restritivas de dereitos individuais». As consecuencias mais importantes
da equiparacion das RPT con regulamentos serfan loxicamente a imprescritibilidade da accién para recorrer e a imposibilidade da sta
convalidacion. Véxase PARADA \/AZQUEZ, R., Concepto y fuentes del Derecho administrativo, Marcial Pons, Madrid, 2008, pp. 63-66.

8  Veéxase Curso de Dereito Administrativo, tomo |, Civitas, Madrid, 15% ed., 2011, p. 98.

9 Véxase “A impugnacion jurisdiccional das relacidns de postos de traballo”, Revista Vasca de Administracion Publica, n. 96,2013, pp. 229-
260.

radicalmente respecto da lifa seguida e outorga natureza normativa as RPT aprobadas polas
administracions publicas, as cales concibe como derivadas das potestades organizativas destas
e, atribuindoas un caracter ordinamental e notas de xeneralidade, abstraccién e permanencia,
diferénciaas, por iso, dos actos con destinatario plural e indeterminado pero carentes de
contido normativo. En definitiva, nesta segunda fase xurisprudencial, enténdese que as RPT
forman parte do ordenamento xuridico, innévano e non se consomen co seu cumprimento
singular, sendo unha verdadeira fonte de actos administrativos e de indole revogable. Tal
opinion vértese, entre outras, nas sentenzas do Tribunal Supremo do 11 de marzo de 1994
(Recurso nim. 10401/1991), do 28 de novembro de 1994 (Recurso num. 1778/1992) e do
25 de abril de 1995 (Recurso num. 10098/1992). Nun terceiro momento, o Tribunal Supremo
matiza a sUa postura ao sancionar o caracter de disposicion xeral das RPT, pero aos exclusi-
vos efectos procesuais, isto é, para permitir que os pronunciamentos puidesen ser obxecto
de recurso ante o Tribunal Supremo. Con iso, 6ptase por crear unha ficcion xuridica, que
responde a unha posicién intermedia entre acto administrativo e regulamento. Deste xeito,
o Tribunal Supremo, recofiecendo que «estableceu a vocacién normativa das relacions de
postos de traballo para xustificar que, malia merecer a cualificacion de cuestiéns de persoal,
con todo consideraronse apelables as sentenzas pronunciadas sobre as mesmas, dandolles asf,
desde o punto de vista estritamente procesual, o tratamento propio das disposicions xerais»,
precisa que tal recofiecemento non supon «que por iso descofiecese que materialmente a
sUa verdadeira substancia xuridico-administrativa é a dos actos plurimos, con destinatarios
indeterminados, de onde vén aquela vocaciéon normativa, pero excluindo en todo caso que
sexan auténticos regulamentos». Tal é a postura que se percibe nas sentenzas do Tribunal
Supremo do 3 de marzo de 1995 (Recurso nim. 4658/1991), do 28 de maio de 1996 (Re-
curso nim. 6453/1991), do 26 de maio de 1998 (Recurso num. 4122/1995), do 22 de maio
de 2006 (Recurso nim. 4778/2000), do 13 de outubro de 2009 (Recurso ndm. 1599/2006)
e do 21 de outubro de 2009 (Recurso nim. 7505/2004)°.

En opinion de Agustin Juan GIL FRANCO, & confusién arredor da condicién xuridica deste
instrumento de ordenacion do persoal contriblen a sta definicion como «elemento norma-
tivo esgazado» desde o primeiro pronunciamento xurisdicional, a STS do 20 de setembro de
1988, asi como a regulacion especifica da Administracion xeral do Estado que permaneceu
inalterada desde a sua publicacion inicial. Agora ben, segundo este autor, importa sublifiar
que as unidades xuridicas intermedias entre 0 acto e a norma non se reducen as RPT. Asf as
cousas, o Tribunal Supremo aplicou esta doutrina «tanto aos plans parciais de ordenacion
urbana —ata a sUa consideracion como norma regulamentaria plena— como a un decreto do
goberno de Canarias, polo que se modifica o requlamento de organizacion e funcionamento
do servizo xuridico do goberno de Canarias, tamén aos decretos de declaracién de parque
natural, como a unha orde ministerial sobre retribuciéns de persoal sanitario e non sanitario
dependente do Instituto Nacional da Sadde»'. Ao noso xuizo, o voto particular da STS do 5
de febreiro de 2014 faise eco desta realidade ao sinalar o seguinte: «a relacion de postos de
traballo, non encaixa, certamente, nos moldes tradicionais pero esa non é unha caracteristica
exclusiva sua. O sistema de fontes, o ordenamento xuridico, foi, diciamos, adquirindo unha
crecente complexidade. E o &mbito do emprego publico non é unha excepcién. No seu seo,

10 Véxase GRIS GONZALEZ, J. C., “La naturaleza juridica de las relaciones de puestos de trabajo en las Administraciones puiblicas: la doctrina
del Tribunal Supremo”, Revista Aranzadi Doctrinal, n. 4, 2014.

11 Véxase “Régimen juridico basico de las relaciones de puestos de trabajo y estatuto de los funcionarios locales”, Revista de Estudios de
Administracion Local y Autondmica, n. 3, xaneiro-xufio 2015.

as relacions de postos de traballo lograron a relevancia que hoxe tefien e os seus particulares
trazos impediron a sua clasificacion nalgunha das categorias tradicionais».

Convén apuntar que a cualificacién das RPT como disposicions xerais ten relevantes conse-
cuencias procesuais. En primeiro lugar, comporta a competencia da Sala do Contencioso-
Administrativo dos Tribunais Superiores de Xustiza para cofiecer dos recursos contra as RPT
aprobadas polas comunidades autonomas e os entes locais (art. 10.1.b da LXCA) e da Sala
do Contencioso-Administrativo da Audiencia Nacional cando se trate de relacions aprobadas
polos ministros ou secretarios de Estado (art. 11.1.a da LXCA). En segundo lugar, as sentenzas
ditadas polas devanditas salas sobre as RPT, malia tratarse de cuestiéns de persoal excluidas
en principio do recurso de casacion ante o TS (art. 86.2.a da LXCA), son susceptibles de
recurso de casacion en razén da sua cualificacion como disposicions xerais (art. 86.3 da
LXCA). En terceiro e derradeiro lugar, esa caracterizacidon normativa das RPT permite tanto
a sUa impugnacién directa como tamén indirecta con ocasion dos actos ditados na sta
aplicacién (art. 26 da LXCA); o que pode dar lugar & formulacién da cuestion de ilegalidade
(art. 27.1 da LXCA)2.

Durante un tempo non se cuestionou a caracterizacion das RPT como disposicions xerais a
efectos da posible formulaciéon de cuestion de ilegalidade; porén, recentemente si'>. O feito de
que non exista continuidade I6xica na caracterizacion da RPT non sé entre o dmbito material
e o procesual, sendn que tampouco se mantefa no plano estritamente procesual, provoca,
de acordo co Tribunal Supremo, que esteamos en presenza «dunha especial categoria de
disposicion xeral de filiacion absolutamente difusa e inconcreta» 14. Baixo a premisa de que
non é viable que para uns efectos as RPT sexan unha cousa e para outros efectos sexan outra
distinta, o Alto Tribunal afirma que o axeitado é a sUa caracterizacion como acto-condicion
e non como norma ou disposicién xeral.

No fundamento de dereito cuarto da STS do 5 de febreiro de 2014 declarase que «a funcion
xuridica da RPT non ¢ a de ser norma de ordenacion xeral e abstracta de situacions futuras,
sendn a de ser un acto-condiciéon, mediante o que, ao establecer de modo presente e defini-
tivo o perfil de cada posto, este opera como condicidn e como suposto de feito da aplicacion
ao funcionario que en cada momento o serve da norma reitora dos diversos aspectos do
estatuto funcionarial». Consecuentemente, é salientable que o érgano xurisdicional acode &
clasificacion de actos xuridicos de Léon DUGUIT, quen distingue entre os actos regra, os actos
subxectivos e 0s actos condicion™. O primero é aquel que crea, modifica ou suprime situacions
xerais e impersoais e, polo tanto, ten caracter normativo. O acto subxectivo, en cambio, da
lugar ao nacemento, modificacién ou extincion dunha situacion individual e subxectiva. O
acto condicion atrible a un individuo unha situaciéon xeral e obxectiva. Constitle, en con-
secuencia, o complemento do acto regra, en canto desempena a funcion de canle pola que
se trasladaba a unha persoa concreta a situacion abstracta, legal e requlamentaria, perfilada
naquel'. Un exemplo de acto condicidon mencionado por Léon DUGUIT é o nomeamento do

12 Véxase RAZQUIN LIZARRAGA, J. A., “La naturaleza juridica de las relaciones de puestos de trabajo en las Administraciones publicas: “ove-
rruling” de la jurisprudencia” Revista Aranzadi Doctrinal, n. 3, 2014.

13 Véxase a STS do 4 de xullo de 2012 (Recurso n. 1984/2010). En especial, recomendase a consulta do seu Fundamento de dereito quinto.
14 Véxase o Fundamento de dereito terceiro da STS do 5 de febreiro de 2015.

15 Véxase Traité de Droit Constitutionnel, tomo |, E. de Boccard, Paris, 22 ed., 1921, pp. 219-221.

16 Véxase ENTRENA CUESTA, R., Curso de Derecho Administrativo, vol. |, Tecnos, Madrid, 10° ed., 1993, p. 169.

funcionario e, desde a perspectiva do TS, pode aludirse tamén & RPT, ainda que puntualiza
gue «pode ser sutil a lina de separacion entre a concepciéon da RPT como acto condicién da
aplicaciéon en cada posto dos diversos aspectos do estatuto funcionarial concernidos nel e
rexidos por normas alleas & RPT; e a condicién da RPT como norma directamente reitora dos
referidos aspectos do estatuto funcionarial en xogo en cada posto».

Partindo do criterio ordinamentalista empregado para a distincién entre o acto e a norma'’,
a STS do 5 de febreiro de 2014 precisa que «a RPT non é un acto ordenador, senén un
acto ordenado, mediante o que a Administracion se autoorganiza, ordenando un elemento
da sua estrutura como é o do persoal integrado nela». Malia que o érgano xurisdicional
recofece que a RPT produce efectos significativos no estatuto dos funcionarios, explica que
a devandita incidencia non é razén suficiente para equiparala a unha norma xuridica de re-
gulacion do estatuto funcionarial. Tal estatuto vén integrado pola «lei e polos seus distintos
regulamentos de desenvolvemento, e o Unico que fai a RPT ao ordenar os distintos postos,
é singularizar o devandito estatuto xenérico en relacién con cada posto, ao establecer para
el as esixencias que deben observarse para a sta cobertura e os deberes e dereitos dos
xenericamente fixados polas normas reguladores do estatuto dos funcionarios, que corres-
ponden aos funcionarios que serven o posto. Pero tales esixencias, deberes e dereitos non
os regula a RPT, senén que vefien regulados en normas xuridicas externas a ela (categoria
profesional, nivel de complemento de destino, complemento especifico, no seu caso etc.),
sendo a configuracion do posto de traballo definido na RPT simplemente a singularizacion
do suposto de feito de aplicacién das devanditas normas externas».

Na mesma direccién que o pronunciamento xudicial obxecto de andlise, a STS do 10 de xullo
de 2014 (Recurso num. 5366/2011) expdn, no seu razoamento xuridico segundo, que as
RPT son instrumentos organizativos que dan operatividade 4s normas propiamente ditas. A
Administracion complementa ou da operatividade concreta, mediante estas relaciéns, ou
instrumentos organizativos similares, previstos no art. 74 do EBEP, 4s normas xerais e abstrac-
tas que regulan o procedemento de provisién dos postos (concurso ou libre designacién), os
requisitos esixidos para o seu desempeno e os niveis de complemento de destino, especifico
e aqueloutros que determine a normativa aplicable en cada caso. En canto tales, as RPT son
elementos externos as normas propiamente ditas. Son elementos que dan operatividade
concreta ao sistema de provisién dos postos ou aos complementos que as normas regulan
na sia manifestacion xeral e abstracta, pero son claramente externas & estrutura da norma,
porque as normas que regulan a provision de postos de traballo, complementos etc., son
disposicions xerais e vinculantes ainda na falta desas relacions de postos de traballo ou
instrumentos similares.

Finalmente, cémpre anotar que a STS do 5 de febreiro de 2014 advirte de que as suas
consideracions estan directamente referidas s6 as RPT da Administracién do Estado ou
organismos directamente dependentes da mesma, polo que non cabe que de modo aprio-
ristico as devanditas observaciéns deban ser necesariamente aplicables tamén as RPT de
administracions das comunidades auténomas e das entidades locais. O érgano xurisdicional
restrinxe os efectos da sUia decision amparandose na derrogacion expresa dos arts. 16 e 17
da LMRFP e porgue entende que debera estarse ao que dispofia a lei da funciéon publica

17 Con base neste criterio, a diferenza substancial entre disposicidn de cardcter xeral e acto administrativo esta en que o primeiro innova o
ordenamento xuridico con vocacion de permanencia, en tanto que o sequndo limitase a aplicar o dereito subxectivo vixente existente.

de cada comunidade autébnoma'®, dentro dos limites marcados ao respecto pola lexislacion
basica do Estado (art. 149.1. 182 da CE) e, en concreto, os que se derivan en cada caso do
disposto nos arts. 3 e 6 do EBEP.

Para Luis Miguel ARROYO YANES, a advertencia anterior carece de virtualidade. Conforme
a este autor, as RPT ou outro instrumento desta familia de técnicas non é nin formal nin
substancialmente diferente dunha administraciéon a outra’. Pola sta banda, Marcos PENA
MOLINA sostén que o operador xuridico local tampouco pode descofecer o afirmado na
sentenza xudicial, posto que o art. 90.2 da Lei 7/1985, do 2 de abril, Reguladora das Bases
de Réxime Local obriga as corporacions locais a formar a relacién de todos os postos de tra-
ballo existentes na suia organizacion, nos termos previstos na lexislacion basica sobre funcién
publica. Nesta mesma lifa atopase o art. 126.4 do Real Decreto Lexislativo 781/1986, do 18
de abril, polo que se aproba o texto refundido das disposicions legais vixentes en materia
de réxime local®.

